
Sikolo sa la Sunda – Sitopa sa Bune  
 

Toho ya Tuto  Elia fa lilundu la Horebe 

Buka ya Bashemi 
 Sikolo sa la Sunda sa mwa Malapa 

Balatiwa Bashemi  
        Mu amuhelwa kwa tuto ya “Elia fa lilundu la Horebe” ya Sikolo sa la Sunda ya Sitopa sa Bune.  

        Pampili ye, i mi tusa hanyinyani ka mo, muswanela ku fela tuto ye: 

Mu kwa mo mu swanela ku itukiseza ni ku fa tuto ye ka ona 

Ze tatama ki zeñwi zeo mu swanela ku ezeza mwa ku itukiseza ni ku fela tuto ye. 

Muhato  Kezo  

1.  
Mu kena fa likepe la Keleke Yenca ya Baapositola, ka ku sebelisa likepe le fa 
WhatsApp: 

https://bit.ly/3NACSSHS 

2.  

Mu be ni lisebeliso ze tatama kuli mu kone ku tukiseza kufa hande  tuto: 
• Bibele 
• Ma pampili a likisizwe kale a tuto ye. 
• Buka mwa sebeleza mwanana, lipotoloto ni lipendiso za banana, ni zeñwi cwalo. 
• Video ye lukisizwe, ye kona ku sebeliswa ku ekeza fa halimu a tuto (ha ku 

konahala) 
• Katekisema ni buka ya lipuzo ni likalabo (Kwa banana ba bali mwa lotopa za 

Tiisezo) 
Mamela:   
2.1: Nako yende yakufa tuto ki la Sunda ka kusanani, kasamulaho a sebelezo, sina 

banana ha ba fiwanga lituto ka nako yeo. 
2.2. Mukupiwa ku eza tuto ye bukuswani ha ku konahala, ka ku hupula nako nyana yeo 

banana ba kona ku teeleza ni ku utwisisa hande. 
       (Mu sike mwa bulela ze sa a mani tuto) ya mwanana – Mina ki mina mu ziba hahulu 

mwan’a mina ni ku fita.   
Ka mulao, sikolo sa la Sunda hasi swaneli ku fitelela mizuzu ye mashumi a mane ka 
ye keta-lizoho (45 minutes). 

2.3: Lituto li kau hanyizwe ka itopa (Sikolo sa la Sunda, Lituto za Bibele ni Tiisezo - SS1, 
RI1 or Confirmation). 

2.4: Mulizeze kapa ku ikopanya ni muluti wa ba sikolo sa la Sunda ha mu tokwa tuso 
kwa lisebeliso ze bulezwi.  

3.  Mu lapele (Mubone tapelo ye ñozwe, kwa mafelelezo) mi mukupe Mulimu kuli ami 
eze sisebeliso mwa kufa tuto ye, ka mwa latela Yena. 

  

https://bit.ly/3NACSSHS

Mufe tuto ya Sikolo sa la Sunda mwa Malapa 

Mu kwa mo mu swanela ku itukiseza ni ku fa tuto ye ka ona 

Lu zwela pili ku mifa mikwa, yeo muswanela ku itukiseza ni ku fa tuto ye. 

Muhato  Kezo  

4.  
Mu eze sibaka sa tuto kuba se sinzi hande (ku sina lilata) foo mina ni mwanana mu 
bani ni buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule  

5.  Mu bale tuto ye lukisizwe. Mu kutele ku ibala hape kuli mui utwisise hande. Mu buhe 
video ya tuto kuli mube ni kutwisiso hande ya tuto. 

6.  Mu iñolele tu ñusanyana twa butokwa to mubata ku hupula ha mufa tuto.   

7.  Mu utwisise butokwa bwa tuto, yeo mwanana a swanezi ku mamela ni ku sa 
libala. 

8.  Mu fe mwana mina tuto ye, ka ku mukandekela likande la tuto.  Mu kona ni 
haiba ku mu balela likande le ha mu tabela.  

9.  Mu supeze mwan’a mina video, mi muketele butokwa mwa tuto ye. 

10.  Mu bulelele ni ku susuweza mwan’a mina kuli a eze musebezi o mwa buka 
ya hae, ya Sikolo sa la Sunda. 

11.  Mu lapele kapa mu kupe mwanana kuli a lapele kaku kwala tuto. 

Ze tatama ki lisebeliso ze kona ku ekeza ni ku tiiseza butokwa bwa tuto: 

1. Mu eze WhatsApp chat tuto ye ni mabasi a maňwi a Sikolo sa la Sunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu sika ifa 
kale ku mwana mina. 

3. Mu be ba ba lukuluhile, ku batisisa litaba zeňwi ku amana ni tuto ye.  

 

 

 

Lisebeliso zeo li fumaneha ku amana ni Sikolo sa mwa Malapa 

Tuto 

Toho ya Tuto   Elia fa lilundu la Horebe  

Tpalo ya Linzwi  1 Malena 19: 1-21 ni 2 Malena 2: 9-12 

 

Mutomo/butokwa bwa 
Tuto  

 Tumelo ya banana ya tiiswa ka zibo ya kuli Mulena h’a 
tuheli bao ba ba mu sebeleza ka busepahali. 

 
Kusufazo ya Tuto: 

● Elia a saba mwa Isilaele fapil’a Jezabele, musal’a mulena, kakuli n’a bata ku mu 
bulaya. N’a bifile kakuli na bulaile bapolofita ni milimu ya hae. A sab ani mutang’a 
hae, mi mutanga a mu siya mwa munzinyana, ha yena a sabela mwa lihalaupa a 
nosi.  

● Elia a zamaya mwa mushabati inge a katezi cwalo. A ina mwa tas’a kota mi a li: 
“Ku likani Mulena, ni lumelele ni shwe.” Cwale a lobala.  

● Mulimu a mu fa sa ku ca h’a li mwa lihalaupa. H’a na lobezi cwalo, linzwi la 
lingeloi la mu zusa mi la li ku yena: “Zuha, u ce, kakuli nzila ki ye telele.”  

● H’a sa cile, Elia a zamaya mwa lihalaupa mazazi a mashumi a mane, mi a yo fita 
fa lilundu la Horebe.  

● Kafo, Muň’a Bupilo a iponahaza mwa linzwi le li shobota, le lisisani, mi a mu 
luma ku yo toza malena ba ba beli, yo muňwi wa Siria, ha yo muňwi ki wa 
Isilaele. Malena bao ba ka fa koto ba ndu ya Akabe.  

● Muň’a Bupilo hape a bulelela Elia ku toza Elisha sina ka mupolofita kuli a mu yole. 
Nako ya fita yeo Mulena a ngela Elia kwa lihalimu ka kakundukundu, mi Elisha a 
iponela mukwa wo Elia n’a ngezwi kwa lihalimu ka ona mwa koloi ya mulilo mwa 
kakundukundu.  

Kanti tuto ye i talusa sikamañi ku luna kacenu? 

● Kamita Muň’a Bupilo n’a tiisa mwa ku lwanela Mulimu, h’a batu ne ba lapela milimu, 
mi Mulimu a mu sileleza ku Jezabele.  

● Muň’a Bupilo a mu babalela mwa nako ya linanga ni h’a li mwa lihalaupa, mi Mulimu 
a mu omba-omba mi a mu batela ya mu yola.  

● Muň’a Bupilo a zusa Elia mwa lifasi ka mukwa o munde, n’a si ka bona lifu.  

● Haiba lu sebeleza Mulimu ka ku sepahala sina Elia, Mulimu h’a na ku lu tuhela.   

Ze ňwi za lipuzo zeo lu kona ku buza: 

1. Ki ka libaka maňi Elia h’a n’a sabile/balehile?    
    Kalabo: Jezabele n’a bata ku mu bulaya.   

2. Kanti Muň’a Bupilo n’a babalezi Elia ka mukwa ufi mwa lihalaupa?  
    Kalabo: Muň’a Bupilo a luma lingeloi ku mu fa sa ku ca ili ku mu fa maata mwa 
musipili o mu telele.  

3. Kanti Muň’a Bupilo n’a iponahalize cwaňi ku Elia fa lilundu la Horebe?  
    Kalabo: Mwa linzwi le li shobota, le lisisani.  

4. Kanti Elia n’a laezwi ku ezaňi ki Muň’a Bupilo?  
    Kalabo. N’a na ni ku toza malena ba ba nca mwa Siri ani Isilaele.  

5. Kanti swana (y’o na yoilile) Elia ne li maňi? 
    Kalabo. Elisha  

6. Kanti Elia n’a ngezwi cwaňi kwa lihalimu?   
    Kalabo. Mwa kakundukundu ka koli ya mulilo.  

7. Kanti mu itutile sikamaňi mwa tuto ye?   
    Kalabo. Haiba lu sebeleza Mulimu ka busepahali, h’a na ku lu tuhela.  

 

Tapelo ya Bondate ni Boma ye fiwa pili tuto isi ka tateka: 
Mulimu ya lateha, lwa itumela kwa lizazi la kacenu, fuyola bashemi ni banana 
Tusa kuli lukone ku lemuha ku bateňi kwa Hao, fuyola tuto yeo lu taba ni yona  
Lwa kupa, u lu lute mo lu swanela ku ku sebeleza, mi u lut use ku eza tato ya Hao  
Ili kuli lu hule mwa kuba bukaufi ni Wena, luma Jesu a to lu nga  
Mi u lu tuse ku ba ba ba itukiselize ku mukatanyeza - Amen 

 


